ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

N – Ա

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՀՈՒՆԻՍԻ 16-Ի N616-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Հիմք ընդունելով «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին և 5-րդ մասերը՝ Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2016 թվականի հունիսի 16-ի` «Ներդրումային ծրագրի շրջանակներում «ԱՍԿԵ Գրուպ» բաց բաժնետիրական ընկերու​թյան կողմից ապրանքների ներմուծման դեպքում մաքսային և հարկային մարմինների կողմից հաշվարկված ավելացված արժեքի հարկի գումարների վճարման ժամկետը երեք տարի ժամկետով հետաձգելու մասին» N 616-Ա որոշման մեջ կատարել հետևյալ փոփոխությունները.

1) Որոշման 1-ին կետում «2017 թվականի հունվարի 31-ը» բառերը փոխարինել «2017 թվականի դեկտեմբերի 31-ը» բառերով․
2) Որոշման հավելվածը շարադրել նոր խմբագրությամբ` համաձայն հավելվածի:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ՎԱՐՉԱՊԵՏ

ԿԱՐԵՆ ԿԱՐԱՊԵՏՅԱՆ

«Հավելված

ՀՀ կառավարության 2017 թվականի

_____________ __-ի N ___-Ա որոշման

«Հավելված

ՀՀ կառավարության 2016 թվականի
հունիսի 16-ի N616-Ա որոշման
ՑԱՆԿ

«ԱՍԿԵ ԳՐՈՒՊ» ԲԱՑ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿՈՂՄԻՑ ՆԵՐՄՈՒԾՎՈՂ ԱՊՐԱՆՔՆԵՐԻ

	NN 
	ԱՏԳ ԱԱ-ի ծածկագիրը
	Անվանումը
	Չափի միավորը
	Քանակը
	Ծագման/արտահանման երկիր
	Արժեքը (դրամ)

	1
	2
	3
	4
	5
	6
	7

	1
	8514
	Մետաղի հալման էլեկտրա աղեղնային ԷԱՎ-40  վառարանի  մասեր
	կգ
	260000
	ԵՄ,Թուրքիա, Չինաստան/ Հոլանդիա
	1715 000 000

	2
	8504
	Վառարանային  տրանսֆորմատոր 40ՄվԱ
	հատ
	1
	Իտալիա/Իտալիա
	285 000 000

	Ընդամենը
	2 000 000 000


»

ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՀՈՒՆԻՍԻ 16-Ի N616-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ
1. Անհրաժեշտությունը

Սույն որոշման նախագծի ընդունումը պայմանավորված է «ԱՍԿԵ Գրուպ» ԲԲ ընկերության կողմից` ՀՀ կառավարության 2016 թվականի հունիսի 16-ի N616-Ա որոշման համաձայն ներդրումային ծրագրի շրջանակներում իրականացվող աշխատանքների` ներմուծվող ապրանքների ցանկի ճշգրտման անհրաժեշտությամբ և ներմուծվող սարքավորումների ժամկետների հստակեցմամբ:

2. Ընթացիկ իրավիճակը և խնդիրները

Ներդրումային ծրագրի շրջանակներում «ԱՍԿԵ Գրուպ» ԲԲ ընկերության նպատակն է համալրել ամբողջովին նոր մետաղյա աղեղային հալման վառարան: Նոր հալման վառարանի միջոցով Ընկերությունը նպատակ ունի արտադրության արտադրողականության բարձրացում և ինքնարժեքի իջեցում:

Հալման վառարանի միջոցով ընկերությունը արտադրելու է պողպատյա ամրաններ և աղացման գնդեր:

Ընկերության և մատակարարների միջև առաջացել էին որոշ անճշտություններ ներմուծվող սարքավորումների ժամկետների մասով, որի արդյունքում անհրաժեշտություն է առաջացել համապատասխան փոփոխությունները իրականացնել որոշման հավելվածում:

Վերոնշյալ գործունեության կազմակերպման համար ներմուծվող ապրանքների մասով ակնկալվում է ԱԱՀ-ի գումարների երեք տարի ժամկետով հետաձգում:

3. Տվյալ բնագավառում իրականացվող քաղաքականությունը

Արդյունաբերական ընկերությունների մրցունակության բարձրացման, ներդրումների ներգրավման նպատակով՝ ՀՀ կառավարությունը որդեգրել և իրականացնում է սահմանի վրա ավելացված արժեքի հարկի գանձումը փուլ առ փուլ վերացնելու քաղաքականություն, որը ամրագրված է ՀՀ կառավարության 2014 թվականի մայիսի 19-ի «ՀՀ կառավարության ծրագրի մասին» N 511-Ա որոշման Հավելվածի 2.2.2.2 կետում։ Նշված քաղաքականության իրականացմանն են ուղղված նաև «Ավելացված արժեքի հարկի մասին» ՀՀ օրենքի 61 հոդվածով սահմանված դրույթը և ՀՀ կառավարության 2011 թվականի օգոստոսի 4-ի          N 1119-Ն որոշումը։  

4. Կարգավորման նպատակը և բնույթը

5. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է ՀՀ տնտեսական զարգացման և ներդրումների նախարարության կողմից:

6. Ակնկալվող արդյունքը

«ԱՍԿԵ Գրուպ» ԲԲ ընկերության նպատակն է համալրել մետաղյա աղեղային հալման վառարան, պողպատյա ամրաններ և աղացման գնդեր արտադրելու համար, որի համար նախատեսում է ներդրումներ իրականացնել շուրջ 2.5 մլրդ ՀՀ դրամի չափով, որից մոտ 2 մլրդ ՀՀ դրամը սարքավորումներ ձեռք բերելու համար: 

Վերոնշյալ ներդրումների շնորհիվ հնարավոր կլինի ներդնել իտալական, հոլանդական և թուրքական արտադրությամբ ժամանակակից սարքավորումներ:

Ներդրումային ծրագրի իրագործման արդյունքում կստեղծվի մոտ 32 աշխատատեղ` միջին աշխատավարձը կազմելով 2016թ.– 180, 2017թ.- 200 և 2018թ.-220 հազ. դրամ:
7․ Այլ տեղեկություններ (եթե այդպիսիք առկա են)
ԱՄՓՈՓԱԹԵՐԹ

«ԱՍԿԵ ԳՐՈՒՊ» ԲԱՑ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՆԵՐԴՐՈՒՄԱՅԻՆ ԾՐԱԳՐԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	Հ/Հ
	Առարկության, առաջարկության հեղինակը¸ գրության ստացման ամսաթիվը, համարը
	Առարկության. առաջարկության բովանդակությունը
	Եզրակացություն, կատարված փոփոխությունները

	
	1
	2
	3

	1
	ՀՀ ԿԱ պետական եկամուտների կոմիտե 

01/3-2/7628-17 

2017-03-09

	Ի կատարումն Հայաստանի Հանրապետության վարչապետի ս.թ. մարտի 1-ի թիվ 02/23.23/4584-17 հանձնարարականի՝ հայտնում ենք, որ «ԱՍԿԵ ԳՐՈՒՊ» ԲԲԸ ս.թ. փետրվարի 21-ի թիվ 26/01 գրությամբ ներկայացված առաջարկների վերաբերյալ առարկու​թյուններ չունենք:
	Ընդունվել է ի գիտություն: 



	2
	ՀՀ ֆինանսների նախարարություն 01/2-5/3916-17 

2017-03-09 


	ՀՀ ֆինանսների նախարարությունը քննարկել է «Ասկե Գրուպ» բաց բաժնետիրական ընկերության կողմից ՀՀ կառավարության աշխատակազմ ներկայացված` ներդրումային ծրագրերի շրջանակներում ներմուծվող ապրանքների համար հաշվարկված ավելացված արժեքի հարկի վճարման ժամկետը երեք տարի ժամկետով հետաձգելու նպատակով ընդուն​ված` ՀՀ կառավարության 2016 թվականի հունիսի 16-ի թիվ 616-Ա որոշման մեջ փոփոխություն կատարելու դիմումը, որի վերաբերյալ դիտողություններ և առաջարկություններ չկան:
	Ընդունվել է ի գիտություն:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ՏՆՏԵՍԱԿԱՆ ԶԱՐԳԱՑՄԱՆ 

ԵՎ ՆԵՐԴՐՈՒՄՆԵՐԻ ՆԱԽԱՐԱՐ




                                                                                                      ՍՈՒՐԵՆ ԿԱՐԱՅԱՆ

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՀՈՒՆԻՍԻ 16-Ի N616-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

Նախագծի ընդունմամբ այլ իրավական ակտերի ընդունման անհրաժեշտություն չի առաջանում:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՀՈՒՆԻՍԻ 16-Ի N616-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

Նախագիծն ընդունելու կապակցությամբ պետական բյուջեում (կամ տեղական ինքնակառավարման մարմնի բյուջեում) ծախսերի կամ եկամուտների ավելացում կամ նվազեցում չի նախատեսվում։


